
Riječi i pojmovi koji imaju rodno značenje korišteni u ovom pravilniku odnose se jednako na muški i ženski 

rod, bez obzira jesu li korišteni u muškom ili ženskom rodu. 

 

 

 

 

Tehnologija zanimanja za zidare/fasader/izolatere je nastavni predmet koji učenicima pruža teorijska i 

praktična znanja potrebna za rad u građevinskoj industriji.  

Ovaj nastavni predmet obuhvata sve ključne procese u zidarskom zanatu – od poznavanja materijala i alata do 

načina izvođenja različitih građevinskih radova. Pruža teorijsko poznavanje upotrebe i značaja pojedinih radnih 

sredstava, upoznavanje s osnovnim vrstama zidarskih materijala, razlikovanje pojedinih vrsta i dijelova 

      PK1- Opis nastavnog predmeta 

opekarskih proizvoda te sticanje znanja o transportu i skladištenju građevinskih proizvoda. Također, razvija 

poznavanje tehnologije spravljanja maltera i ekološke svijesti pri izvođenju zidarskih radova na objektu i 

timskom radu tokom izvođenja objekta.  

Savremena koncepcija podučavanja ovog nastavnog predmeta temelji se na kombinaciji teorijskih znanja i 

praktičnih vještina. Fokus je na učenju kroz iskustvo, učenju kroz rješavanje problema, te razvijanju 

samostalnosti i odgovornosti kod učenika. Nastavni predmet Tehnologija zanimanja razvija kod učenika 

sposobnosti izvođenja zidarskih i fasadnih radova, odabir i upotrebu adekvatnih materijala i alata koji se 

koriste za obavljanje poslova u građevinarstvu, razumijevanje statičkih principa građevinskih konstrukcija i 

čitanje građevinskih nacrta i planova kao i sposobnost rada u timu, zajedničko planiranje i izvršavanje 

vremenski postavljenih poslova i zadataka.  

Također, razvija ključne životne kompetencije kao što su tehnička pismenost,  digitalna pismenost kroz analizu 

građevinskih procesa, sigurnost na radu, ali i poduzetničke kompetencije.  

Kroz analizu građevinskih procesa, učenici stiču sposobnost donošenja objektivnih odluka temeljenih na 

tehničkim i ekonomskim kriterijima. Razvijaju vještine saradnje, koja uključuje učinkovitu komunikaciju među 

različitim strukama. Ove vrijednosti oblikuju učenike u kompetentne, odgovorne i društveno svjesne 

stručnjake, spremne za izazove savremenog građenja objekata. Međupredmetna povezanost ostvaruje se s 

Matematikom u struci i  svim stručno-teorijskim predmetima. 

Nastavni predmet Tehnologija zanimanja podučava se u stručnim školama koje obrazuju učenike za zanimanja 

u građevinskom sektoru.   

 

 

 

 

 

 

 

 

 

 

Ciljevi učenja i podučavanja nastavnog predmeta Tehnologija zanimanja su:  

 Razumijevanje vrste građevinskih materijala i njihova primjena   

Građevinski materijali su osnovni elementi u građevinarstvu i koriste se za izgradnju, izolaciju i završnu 

obradu objekata. Uključuje usvajanje i primjenu konkretnih materijala za zanimanje zidara, fasadera, 

izolatera.   

 

 Primjenjivanje tehnologije izvođenja građevinskih radova   

Učenici  shvataju da su zidanje i malterisanje osnovni procesi u građevinarstvu koji osiguravaju 

stabilnost, funkcionalnost i estetski izgled objekata. Zidanje podrazumijeva slaganje građevinskih 

PK2 – Ciljevi učenja i podučavanja 

elemenata - opeke, blokova, dok malterisanje omogućava ravnu i zaštićenu površinu zidova. Fasada 

predstavlja jedan od najznačajnijih segmenata objekta i njena kvalitetna izrada je od krucijalne 

važnosti za objekat. 

Upoznavanje učenika s važnošću hidroizolacije i termoizolacije, kao ključnih procesa u građevinarstvu 

koji štite objekat od vlage i temperaturnih promjena, poboljšavaju energetsku efikasnost i produžavaju 

vijek trajanja građevine. 

 

 Primenjivanje mjera zaštite na radu  

Učenici  shvataju da je zaštita na radu ključna u građevinarstvu, jer radnici često rade na visini, koriste 

teške alate i rukovode materijalima koji mogu biti opasni. Pravilno sprovođenje mjera zaštite na radu 

smanjuje rizik od povreda i nesreća na gradilištu. 

 

 

 

 

 

 

 

 

 

 

 

 

 

 

 

 

 

 

OBLAST A: Radna sredstva – alati za zidara, fasadera, izolatera  

OBLAST A: Radna sredstva – alati za zidara, fasadera, izolatera 

Nastavni predmet Tehnologija zanimanja u središte učenja i podučavanja postavlja stvaralački proces. 

Kroz proučavanje alata učenici stiču znanje o njihovoj primjeni i rasporedu korištenja. Ova oblast je 

temelj za predmet, jer učenici stiču sposobnost prepoznavanja i pravilnog izbora alata u zavisnosti od 

mjesta njegove upotrebe. Učenici su potaknuti da usvoje nazive, znaju upotrebljavati pribor, alat, 

građevinske mašine i poznaju transportna sredstva. Učenici se upoznaju s glavnim opasnostima i 

pravilima zaštite na radu kod upotrebe alata i mašina. Učenik treba biti osposobljen da opiše postupak 

sastavljanja i pripreme skela, opiše njihovu funkciju, značaj zaštite na radu i posljedice nezaštićenog 

rada.  

OBLAST B: Osnovni materijali za zidanje i način zidanja 

Oblast Osnovni materijali za zidanje i način zidanja sadrži dvije komponente osnovni materijali za 

zidanje i način zidanja. 

Zidanje je osnovni građevinski proces u izgradnji objekata, a za kvalitetnu izgradnju koriste se različiti 

materijali i tehnike. U okviru ove oblasti učenici će steći znanje o nazivima osnovnih zidarskih 

pojmova, pravilima zidanja, vezovima zidova i stubova. Učenici će se upoznati  s glavnim opasnostima 

i pravilima zaštite na radu kod zidanja te će zapamtiti podjele opekarskih proizvoda, detalje o 

proizvodnji i vrstama opeka, kao i najvažnije informacije o proizvodnji, karakteristikama i zidanju 

zidova od ostalih materijala. Odabirom odgovarajućeg načina samostalno će odrediti vrstu, pravila i 

načine zidanja pod pravim i tupim uglom. Učenici bi trebali biti u stanju da, na osnovu stečenog 

znanja, samostalno odaberu vezivno sredstvo za određenu vrstu materijala za zidanje, da samostalno 

odrade kompletan proces zidanja uz redovnu provjeru  pravca i nivelacije uz sva potrebna ojačanja 

zida.  

 

OBLAST C: Tehnologija izvođenja fasaderskih radova 

U okviru oblasti Tehnologija izvođenja fasaderskih radova, u nastavnom predmetu Tehnologija 

zanimanja učenici  proučavaju  fizičke, hemijske i mehaničke osobine maltera koje ugrađujemo u 

objekat i njihov uticaj na okolinu, fasaderske radove, te ekološku odgovornost pri izvođenju radova. 

Učenici se upoznaju sa različitim vrstama maltera, kao i njihovom tehnologijom proizvodnje s 

akcentom na njihovu primjenu. Malterisanje je završni građevinski proces kojim se zidovima i 

plafonima daje ravna, glatka i čvrsta površina, spremna za dalje oblaganje (bojenje, keramika, fasada). 

Pravilno pripremljen i nanesen malter štiti zidove od vlage, poboljšava termo i zvučnu izolaciju i 

doprinosi estetici prostora. Učenici razvijaju sposobnosti da prepoznaju razliku između tehnologija 

grubog i finog malterisanja, te da usvoje postupak pripreme podloge vodeći računa o vrsti 

primijenjenog maltera. Unutar ove oblasti učenici će se upoznati i sa dekorativnim malterisanjem koje 

se primenjuje za ukrasne fasade i unutrašnje zidove. Također, učenici se upoznaju sa izradom 

fasadersih radova, ETICS sistema, potrebnim slojevima i značaju kvalitetno urađene fasade objekta. 

Izučavaju i vanjske uticaje na fasadu, načine održavanja i greške koje je potrebno izbjeći prilikom 

izrade fasade. 

A 
RADNA SREDSTVA – ALATI ZA ZIDARA, FASADERA, IZOLATERA 

 

OBLAST D: Hidroizolacija i termoakustična izolacija 

Ova oblast, u okviru nastavnog predmeta Tehnologija zanimanja, obuhvata proučavanje 

hidroizolacija i termoizolacija na objektu. Učenici  proučavaju fizičke, hemijske i mehaničke osobine 

materijala koje koristimo, ugrađujemo u objekat i njihov uticaj na okolinu, mjere zaštite na radu, 

sigurnosne propise, te ekološku odgovornost pri izvođenju radova. Proučavanjem i analiziranjem 

osobina građevinskih materijala učenici se osposobljavaju da prepoznaju osobine materijala i kada će 

koji upotrijebiti. Kombiniranjem teorije, primjera iz svakodnevnog života i interaktivnih zadataka, 

lakše će razumjeti važnost hidroizolacije i termoakustične izolacije u građevinarstvu. Učenici se 

osposobljavaju da znaju koji dijelovi objekta se moraju izolirati i kojim materijalima, da razlikuju i 

opišu postupak rada sa hidroizolacionim i termoizolacionim materijalima prema vrsti i mjestu 

ugradnje. Učenici će kroz ovu oblast  kritički razmišljati, promišljeno, odgovorno, te primjenjivati svoje 

znanje, vještine i stavove kroz druge nastavne predmete koji su usko povezani sa predmetnim 

kurikulumom. 

 Srednje II 

Godine učenja i podučavanja predmeta: 1 

 

PK 4- Ishodi učenja i podučavanja 

Ishodi učenja  
A.1. Analizira namjenu i način 
korištenja alata i radnih 
sredstava. 
 
 
 
A.2. Tumači mjere zaštite na 
radu. 
 

Indikatori 
A.1.1. Objašnjava namjenu i način korištenja različitih alata u 
građevinskim radovima za zidanje, fasaderskim radovima te postavljanju 
izolacija. 
A.1.3. Objašnjava postupke čišćenja, održavanja i pravilnog skladištenja 
alata nakon upotrebe. 
 
A.2.1. Identificira moguće opasnosti pri radu sa zidarskim, fasaderskim i 
izolaterskim alatima. 
A.2.2. Objašnjava sigurnosne mjere i način korištenja odgovarajuće 
zaštitnu opreme, uz konkretne primjere iz prakse. 

 KLJUČNI SADRŽAJI : 

Zidarski alati; kašika; mistrija; libela; čekić; špahtla; metar; visak; zidarska pila; fasaderski alati; gleter; 
nazubljena gleterica; brusni blok; valjci; izolaterski alati; noževi za rezanje izolacije; lopatice; valjci za pritisak; 
fenske lampe; mikseri za ljepilo; zaštitna oprema; rukavice; naočale; maske; zaštitna odjeća; skela. 

PREPORUKE ZA OSTVARENJE ISHODA 

Mogućnosti efikasnog učenja i podučavanja – metodičke smjernice 
Za ostvarivanje ishoda preporučuje se kombinacija teorijske i praktične nastave. U uvodu nastavnik 
predstavlja osnovne alate za zidarske, fasaderske i izolaterske radove uz demonstraciju ili video materijale. 
Učenici mogu da rade u manjim grupama, gdje prepoznaju alat, objašnjavaju njegovu funkciju i način 
korištenja, a zatim prezentuju svoja zapažanja. Ovaj pristup omogućava aktivno učenje, saradnju i razvijanje 
komunikacijskih vještina. Postavljanje problemskih zadataka, npr. kako odabrati pravi alat za određeni 
zadatak. 
Nastavnik naglašava važnost održavanja alata za sigurnost i kvalitet rada. Kod ishoda koji se odnosi na zaštitu 
na radu, nastava počinje analizom mogućih opasnosti kroz diskusiju, primjere i slike sa gradilišta. Učenici 
identificiraju rizike i predlažu mjere zaštite. 
Zatim se uvodi lična zaštitna oprema, uz demonstraciju pravilnog korištenja. Učenici vježbaju kako da 
zaštitnu opremu koriste u stvarnim situacijama, što razvija svijest o sigurnosti i odgovornosti. Ovakav 
metodički pristup podstiče razumijevanje, praktičnu primjenu znanja i priprema učenike za realne radne 
uvjete. Provesti simulacije hitnih situacija i postupaka prve pomoći u slučaju povrede. Na primjeru 
organizacije škole pokazati način zaštite do požara – hidranti, požarna stepeništa, plan evakuacije, 
protivpožarni aparati. Organizirati diskusije i analize slučajeva povreda na radu kako bi se učenici upoznali s 
rizicima. 
 
 

Mogućnost ostvarivanja međupredmetne povezanosti – međupredmetne korelacije 
 

Međupredmetna korelacija omogućava učenicima da stečeno znanje povežu s praktičnim, tehničkim, 
ekološkim i poduzetničkim aspektima građevinske struke. Ovakav pristup ih priprema za stvarne radne 
situacije i povećava njihovu stručnu kompetenciju. Za efikasnije usvajanje i primjenu znanja u nastavnom 
procesu, moguće je ostvariti međupredmetnu povezanost sa nastavnim predmetima Matematika u struci, 
Organizacija građenja, Praktična nastava i Poduzetništvo. Matematika u struci omogućava učenicima 
primjenu matematičkih metoda, precizno mjerenje, geometrijske oblike, proporcije i proračuni materijala. 
Kroz matematiku, učenici razvijaju vještine prostorne geometrije, te sposobnost izračunavanja dimenzija, 
količina materijala i drugih ključnih tehničkih karakteristika u procesima građenja objekta. Osobine 
građevinskih materijala pružaju učenicima znanja o potrebnim alatima za korišćenje specifičnih materijala 
koji se koriste u izvođenje konstruktivnih sisteme i elemenata.  
Također, kroz povezivanje sa nastavnim predmetima Organizacija građenja i Praktična nastava učenici lakše 
sagledavaju upotrebu, održavanje i zaštita alata, dok Poduzetništvo povezuje racionalno korištenje alata i 
materijala, troškovnu efikasnost, procjenu troškova rada i alata, optimizaciju vremena i materijala u 
građevinskim projektima. 
 
Mogućnosti odgojnog djelovanja i razvoja ključnih kompetencija – kompetencijski pristup 

Tehnička i praktična znanja - učenici razvijaju sposobnost pravilne upotrebe alata, održavanja i sigurnog 
rukovanja. Stiču razumijevanje građevinskih materijala i tehnologija koje se koriste u zidarskim, fasaderskim 
i izolaterskim radovima. 
Razvoj građanskih kompetencija - učenici razvijaju sposobnost analize problema u građevinskom radu i 
odabira pravih alata za određene zadatke. Uče kako optimizirati radne procese i smanjiti materijalni otpad, 
sigurnost na radu i zaštitu zdravlja. Razvijaju odgovornosti za korištenje zaštitne opreme i provođenje 
sigurnosnih mjera. Usvajaju znanja o prevenciji povreda i pružanju prve pomoći. 
Razvoj socijalnih i komunikacijskih kompetencija timskog rada i saradnje - učenici uče raditi u timu, 
raspodjeljuju zadatke i komuniciraju kako bi efikasno izvršili radove. Razvijaju profesionalni odnos prema 
kolegama i nadređenima. 
Samostalnost i preuzimanje odgovornosti - razvijaju radne navike i organizacijske vještine. 

B 
OSNOVNI MATERIJALI ZA ZIDANJE I NAČIN ZIDANJA 
Ishodi učenja 
B.1. Upoređuje različite 
tehnike tradicionalnog 
zidanja  
 
 
 
 
B.2. Tumači različite 
tehnike energetski 
učinkovitog zidanja  
 
 
 
 
 
 
B.3. Analizira različite 
tehnike zidanja 
prefabrikovanim 
sistemima.  
 
 

Indikatori 
B.1.1. Opisuje vrste maltera, pripremu i način malterisanja. 
B.1.2. Objašnjava osnovna pravila tradicionalnog zidanja. 
B.1.3. Obrazlaže postupak zidanja nosivih zidova. 
B.1.4. Opisuje način zidanja pregradnih zidova i njihove spojeve s nosivim 
zidovima. 
B.1.5. Objašnjava načine slaganja opeke. 
 
B.2.1. Prepoznaje ekološki prihvatljive materijale i metode zidanja. 
B.2.2. Definira proizvode i karakteristike opekarskih termoblokova. 
B.2.3. Objašnjava pravila zidanja termoblokovima. 
B.2.4. Obrazlaže karakteristike i postupak zidanja Ytong blokovima ili sličnim 
sistemima građenja. 
B.2.5. Objašnjava način slaganja grede i ugradnje stropnog polumontažnog 
sistema. 
B.2.6. Opisuje mjere njege i zaštite zidova tokom i nakon zidanja. 
 
B.3.1. Objašnjava karakteristike i način ugradnje prefabrikovanih betonskih 
zidnih panela. 
B.3.2. Analizira prednosti i nedostatke upotrebe izolirane oplate za beton – 
ICF ili sličnih sistema građenja. 
B.3.3. Objašnjava značaj pravilnog zbrinjavanja i recikliranja građevinskog 
otpada. 

 KLJUČNI SADRŽAJI : 

Vrste materijala za zidanje; malter; produžno-cementni malter; cementni malter; krečni malter; 
tankoslojni malter; termo malter; PUR pjena; opeka normalnog formata; porobetonski blokovi; gipsani 
blokovi; priprema za zidanje; tehnike zidanja; zidanje klasičnom opekom; puna i šuplja opeka; zidanje 
betonskim blokovima; položaj i veza zidarskih elemenata; načini slaganja redova, vezivanje zidova; 
ojačavanje zidova; armaturne mreže; navlaživanje; čišćenje; rezanje; opekarski blokovi; vezivni materijali; 
čvrstoća, toplinska i zvučna izolacija; otpornost na vlagu; klasično zidanje malterom; suho zidanje; zidanje 
ljepilima za blokove; veza dužnjaka u zidu 12 cm; veza dužnjaka u zidu 19 cm šupljim opekarskim 
blokovima; veza vežnjaka u zidu 25 cm (onf); veza vežnjaka u zidu 29 cm šupljim opekarskim blokovima; 
blokovski i engleski vez u zidu 25 cm; blokovski i engleski vez u zidu 51 cm; blokovski i engleski vez u zidu 
38 cm; blokovski i engleski vez u zidu 64 cm; zidanje zidova blokovima pojačane toplinske izolacije; zidanje 
plinobetonom – kao npr. Ytong; zidanje opekarskim termoblokovima - kao Porotherm; dužnjaci; vežnjaci; 
sudarnice; ležajnice; sloj dužnjaka i sloj vežnjaka; dopuštena odstupanja dimenzija; čvrstoća na pritisak; 
toplotne osobine; trajnost; vodoupojnost; sadržaj aktivnih topljivih soli; reakcija pri požaru; 
paropropusnost; zvučna izolacija; nosivi zidovi; pregradni zidovi; spojevi zidova. 

PREPORUKE ZA OSTVARENJE ISHODA 

Mogućnosti efikasnog učenja i podučavanja – metodičke smjernice 
Za ostvarivanje navedenih ishoda i indikatora učenja iz oblasti zidarskih tehnika – tradicionalnog, 
energetski učinkovitog i prefabrikovanog zidanja – preporučuje se kombinacija teorijske i praktične 
nastave uz primjenu savremenih metodičkih pristupa. Učenje treba započeti demonstracijom uz 
korištenje stvarnih uzoraka materijala (npr. vrste maltera, termoblokovi, Ytong, ICF paneli), kako bi 
učenici kroz vizualno i taktilno iskustvo lakše razumjeli njihove karakteristike. Praktične radionice u 
učionici omogućavaju učenicima da neposredno primjenjuju naučena pravila slaganja opeke, izrade 
spojeva, kao i pravilnog zidanja nosivih i pregradnih zidova. Poželjno je korištenje maketa uvježbavanje 
energetski efikasnih sistema, gdje učenici upoređuju performanse različitih tehnika i materijala. Učenici 
mogu napraviti male modele opeke i opečnih blokova koje mogu koristiti na časovima. Praktično 
miješanje maltera i ljepila kako bi se stekla iskustvena znanja. Razgovor s majstorima zidarima i 
inženjerima kako bi se bolje razumjele praktične primjene. Primjena digitalnih tehnologija - upotreba 
edukativnih aplikacija i softvera. Diskusija o različitim metodama nakon gledanja video materijala. U radu 
sa prefabrikovanim sistemima koristi se video materijal i simulacije, a gdje je moguće i posjeta gradilištu 
sa primjenom ICF-a ili betonskih panela. Grupni rad i analiza studija slučaja podstiču kritičko mišljenje, 
posebno kod teme o reciklaži i održivosti. Evaluacija se vrši kroz praktične zadatke, portfolije i kratke 
pismene provjere, uz refleksiju o primjeni naučenog u realnim situacijama.  
 
Mogućnost ostvarivanja međupredmetne povezanosti – međupredmetne korelacije 
Međupredmetna povezanost omogućava učenicima da bolje razumiju zidarske tehnike, povežu teorijska 
znanja s praksom i razviju šire kompetencije potrebne za rad u građevinarstvu. Matematika u struci - 
proračuni količine građevinskog materijala (opeke, blokovi, malter), računanje površine i zapremine 
zidova. Mjerenje i nivelisanje zidova (pravolinijsko i uglovno poravnanje). Računanje debljine spojeva i 
procjenjivanje potrebne količine maltera. Moguće povezivanje sa svim stručno-teorijskim predmetima 
koji se izučavaju na predmetnoj godini. 
 
Mogućnosti odgojnog djelovanja i razvoja ključnih kompetencija – kompetencijski pristup 
Kompetencijski pristup u obrazovanju naglašava razvoj praktčnih vještina i teorijskog znanja kroz aktivno 
učenje, s ciljem razvoja ključnih kompetencija koje učenici mogu primijeniti u stvarnom životu i radu. U 
kontekstu tema vezanih uz materijale za zidanje i način zidanja, odgojno-djelatni aspekti uključuju razvoj 
profesionalnih, socijalnih, kognitivnih i osobnih kompetencija.  
Poduzetničke kompetencije - razvoj kreativnih rješenja u građevinskoj industriji. Kroz izazove u dizajnu i 
građenju, učenici razvijaju sposobnost razmišljanja izvan okvira. Razmatranje inovacija u korištenju novih 
materijala.  
Rad u timu i socijalne kompetencije - razvijanje sposobnosti za zajednički rad. Učenici u grupnim zadacima 
rade na planiranju, izgradnji i procjeni zidarskih projekata. Kroz grupni rad razvijaju komunikacijske 
vještine, sposobnost saradnje i podjelu odgovornosti među članovima tima. Simulacije realnih radnih 
situacija. Zadaci u kojima učenici rade zajedno na postavljanju zidova, koristeći različite materijale, potiču 
kolektivno donošenje odluka Od učenika se očekuje da prepoznaju važnost preciznosti, kvalitete i 
sigurnosti u svim aspektima zidarskog posla.  

 

 

 

 

 
 

C 
TEHNOLOGIJA  IZVOĐENJA FASADERSKIH RADOVA 

 Srednje III 

Godine učenja i podučavanja predmeta: 2 

Ishodi učenja 
C.1. Objašnjava 
građevinske materijale za 
fasaderske radove. 
 
 
 
 
 
C.2. Tumači građevinske 
materijale za fasaderske 
radove. 
 
 
 
C.3. Analizira građevinske 
materijale za fasaderske 
radove. 
 
 

Indikatori 
C.1.1. Objašnjava funkciju i najbolji položaj termoizolacije na fasadi. 
C.1.2. Tumači karakteristike i primjenu materijala za termoizolaciju fasada. 
C.1.3. Opisuje redom sve slojeve ETICS sistema. 
C.1.4. Objašnjava način pričvršćivanja termoizolacijskih ploča na zid. 
C.1.5. Objašnjava karakteristike boja koje se primjenjuju na završnim 
slojevima fasada. 
C.1.6. Objašnjava načine ojačavanja dijelova fasade. 
 
C.2.1. Prepoznaje vanjske uticaje koji mogu negativno uticati na fasadni 
sistem. 
C.2.2. Opisuje sistem pravilne ugradnje prozora i vrata na fasadi. 
C.2.3. Objašnjava poziciju pravilne ugradnje stolarije kod pasivnih i kod 
niskoenergetskih objekata. 
 
C.3.1. Opisuje karakteristike materijala za fasaderske radove prema vrsti 
objekta i uslovima na gradilištu. 
C.3.2. Analizira tehnike održavanja fasade u cilju očuvanja njenog kvaliteta i 
dugovječnosti. 
C.3.3. Analizira greške pri izvođenju ETICS sistema. 

KLJUČNI SADRŽAJI : 

Fasaderski radovi; vezivna sredstva; agregati; voda; aditivi; boje; armaturna mrežica; impregnacija; premazi; 

izolacijski materijali; staklena vuna; kamena vuna; stiropor; tiplovi; silikonska fasada; akrilna fasada; silikatna 

fasada; stirodur; ekspandirani polistiren; ekstrudirani polistiren; neopor; demit fasade; fasadni sistemi; ETICS 

sistem; podloga; stari objekat; novogradnja; procjena podloge; upotreba ekološki prihvatljivih maltera; 

popravak pukotina; obnova boje. 

PREPORUKE ZA OSTVARENJE ISHODA 

Mogućnosti efikasnog učenja i podučavanja – metodičke smjernice 

Ostvarenje ovih ishoda zahtijeva kombinaciju teorijskog pristupa i praktičnog rada, kako bi učenici razvili 

razumijevanje svojstava građevinskih materijala i njihove primjene u kontekstu fasaderskih radova. Nastava 

može započeti vizuelnim prikazima (fotografije, uzorci materijala, video prezentacije), uz aktivno uključivanje 

učenika kroz diskusiju o svrsi i funkciji pojedinih slojeva ETICS sistema i načina njihove ugradnje. Demonstracije 

u učionici ili u radionici, kao i rad u manjim grupama na zadacima vezanim za identifikaciju materijala i alata, 

omogućiće učenicima da bolje povežu teorijsko znanje s praktičnom primjenom. 

Za složenije ishode preporučuje se upotreba studija slučaja, analiza stvarnih grešaka na fasadama, kao i posjeta 

gradilištima ili izvođačima fasaderskih radova. Učenicima treba omogućiti da samostalno analiziraju primjenu 

materijala u odnosu na tip objekta i uslove okoline, uz podsticanje refleksije kroz pitanja i problemske zadatke. 

Interdisciplinarni pristupi s elementima energetske efikasnosti dodatno jačaju relevantnost ovih znanja. 

Mogućnost ostvarivanja međupredmetne povezanosti – međupredmetne korelacije 

Međupredmetna povezanost omogućava učenicima da uoče veze između različitih predmeta, čime se 

unapređuje razumijevanje i primjena stečenih vještina i znanja. Povezivanje s nastavnim predmetom 

Matematika u struci, učenici mogu naučiti kako izračunati potrebne količine materijala prema površini koju 

treba obraditi. Također, uče osnovne vještine proračuna, omjera, procenta i razmjere, koji su ključni za 

pravilnu pripremu maltera.  

U okviru nastavnog predmeta Građevinski materijali, učenici analiziraju termoizolacione materijale poput EPS-

a, XPS-a i kamene vune, njihove osobine, trajnost i otpornost na vanjske uticaje. Razumijevanje građevinskih 

konstrukcija omogućava im pravilnu primjenu ETICS sistema u zavisnosti od tipa objekta, bilo da se radi o 

zidanim, betonskim ili montažnim konstrukcijama. 

Organizacija građenja povezuje se kroz planiranje radnih procesa, optimalan redoslijed izvođenja radova i 

koordinaciju timova na gradilištu. U sklopu nastavnog predmeta Poduzetništvo, učenici stiču znanja o tržištu 

materijala, troškovima izvedbe i poslovnim modelima u građevinarstvu. 

Fizika doprinosi razumijevanju prenosa toplote kroz fasadu, termoizolacijskih i akustičnih osobina materijala. 

Kroz ovu međupredmetnu korelaciju, učenici stiču široko primjenjiva znanja, povezujući teoriju i praksu u cilju 

kvalitetnog izvođenja fasaderskih radova. 

 

Mogućnosti odgojnog djelovanja i razvoja ključnih kompetencija – kompetencijski pristup 

Kompetencijski pristup omogućava učenicima ne samo usvajanje tehničkih znanja o malterisanju već i razvoj 

ključnih kompetencija koje ih osposobljavaju za uspješno obavljanje posla u skladu sa standardima kvaliteta, 

sigurnosti i zaštite okoliša.  

Matematička i osnovne naučno-tehničke kompetencije: precizno mjerenje i proračunavanje količine 

potrebnog materijala.  

Digitalna kompetencija: upotreba digitalnih alata i aplikacija za proračune materijala i planiranje radova. 

Korištenje AR/VR simulacija za uvježbavanje tehnika nanošenja maltera prije rada na stvarnim objektima. 

Kompetencije za učenje: stalno usavršavanje i praćenje inovacija u oblasti građevinskih materijala.  

Socijalne i građanske kompetencije: razvijanje timskog rada prilikom izvođenja malterisanja na gradilištu. 

Odgovornost prema sigurnosti drugih radnika i ekološkim propisima pri odlaganju građevinskog otpada. 

Poduzetništvo i inicijativnost: prepoznavanje prilika za poboljšanje tehnika malterisanja, izrade fasada i 

povećanje efikasnosti rada. Razvoj poduzetničkog duha kroz učenje o novim metodama ekološki prihvatljivog 

rada.  

Kulturna svijest i izražavanje: razumijevanje tradicionalnih i modernih tehnika malterisanja u različitim 

kulturama. Primjena dekorativnih tehnika malterisanja i izrada fasada koje doprinose estetskoj vrijednosti 

građevinskih objekata. 

 

D 
HIDROIZOLACIJA I TERMOZVUČNA IZOLACIJA 
Ishodi učenja 
D.1. Tumači osnovne 
termine hidroizolacije i 
termoakustične izolacije. 
 
 
 
 
 
 
 
D.2. Analizira primjenu 
različitih tehnika za 
izvođenje hidroizolacije i 
termoakustične izolacije. 
 
D.3. Analizira ekološke i 
energetske prednosti 

Indikatori 
D.1.1. Razumije osnovni pojam termičkog mosta i njegov utjecaj na 
energetsku učinkovitost objekta. 
D.1.2. Objašnjava pojam toplotne provodljivosti λ (lambda) i njen utjecaj na 
izbor izolacijskih materijala. 
D.1.3. Objašnjava vrstu buke i način njenog širenja kroz različite vrste 
materijala. 
D.1.4. Opisuje različite materijale koji se koriste za zaštitu od udarne buke. 
D.1.5. Opisuje različite materijale koji se koriste za zaštitu od prostorne buke. 
D.1.6. Obrazlaže pojam plivajućeg poda. 
 
D.2.1. Objašnjava različite materijale koji se koriste za hidroizolaciju, te 
njihove prednosti i načine primjene.  
D.2.2. Opisuje različite materijale koji se koriste za termoizolaciju i akustičnu 
izolaciju, te njihove prednosti i načine primjene. 
 
D.3.1. Objašnjava važnost kontrole kvalitete i održavanja izolacijskih sistema 
kako bi se produžile njihove performanse i životni vijek 

hidroizolacije i 
termozakustične izolacije, 
uključujući njihov utjecaj 
na smanjenje potrošnje 
energije. 

D.3.2. Analizira ekološke i energetske prednosti pravilne primjene izolacijskih 
materijala i tehnika. 
 

KLJUČNI SADRŽAJI : 

Hidroizolacija temelja, podova, zidova, krovova; termozvučna izolacija; testiranje na propuštanje vode; 
mjerenje toplinske provodljivosti; zvučna testiranja; ekološke i energetske prednosti; bitumenski premazi; 
PVC membrane; poliuretanske smole; geotekstil stiropor; kamena vuna; staklena vuna; polistiren, 
kombinirane ploče i drugi materijali za zvučnu i toplinsku zaštitu; toplinska provodljivost; 
vodonepropusnost; zvučna apsorpcija i zaštita od vatre; varene bitumenske ljepenke; hladni premazi 
bitumena i katrana; hidroizolacijske paste; čepasta folija; bentonitne izolacijske trake; izolacijske trake od 
sintetske gume; vodonepropusni beton; grafitni stiropor; poliuretanska pjena; celuloza; perlit; ovčija vuna; 
drvolit; balirana slama; slojevi plivajućeg poda; slojevi termoizolovanog poda na zemlji; termoizolacija kod 
poda iznad grijanog i negrijanog prostora; termoizolacija kod grijanog i negrijanog tavanskog prostora; ravni 
prohodni krov; ravni neprohodni krov; parna brana; paropropusni-vodonepropusni sloj; zeleni krov; 
savremeni materijali. 

PREPORUKE ZA OSTVARENJE ISHODA 

Mogućnosti efikasnog učenja i podučavanja – metodičke smjernice 
Za ostvarenje ishoda koji se odnose na hidroizolacije i termoakustične izolacije, prvo je ključno jasno uputiti 
učenike na osnovne pojmove i termine vezane za ove dvije oblasti. Uvođenje treba biti metodološki 
postavljeno kroz definicije, uz objašnjenje kako ove tehnologije funkcionišu u građevinskoj praksi. Nastavnici 
bi trebali koristiti vizuelne prikaze i dijagrame, jer su oni korisni za razumijevanje osnovnih principa, kao i za 
ilustraciju primjene ovih materijala u različitim građevinskim dijelovima, poput temelja, zidova, krovova i 
podova. Također, korisno je u nastavu ugraditi primjere stvarnih gradilišta, omogućavajući učenicima da 
prepoznaju različite vrste hidroizolacijskih i akustičnih materijala i njihove karakteristike. 
Za ostvarenje ishoda koji se odnose na analizu tehnika primjene, nastavnici trebaju učiniti nastavu 
interaktivnom. Učenici mogu biti podijeljeni u grupe gdje će analizirati konkretne materijale i tehnike poput 
postavljanja membrana ili nanošenja hidroizolacijskih premaza. Svaka grupa bi trebala imati zadatak da 
istraži prednosti i mane određenih tehnika te ih prezentira ostatku razreda. Osim toga, potrebno je pružiti 
primjere na terenu i uputiti učenike na važnost pravilnog postavljanja izolacija kako bi se izbjegli problemi 
poput vlage ili buke. 
Kontrola kvalitete i održavanje izolacijskih sistema također bi trebali biti dio nastave, a za to je potrebno 
uključiti praktične zadatke i simulacije inspekcija, gdje učenici mogu analizirati eventualne greške u izvedbi 
i učiti kako pravilno održavati instalirane sisteme za dugoročnu efikasnost. 
 
Mogućnost ostvarivanja međupredmetne povezanosti – međupredmetne korelacije 
Međupredmetna povezanost omogućava učenicima da povežu različite oblasti znanja i primijene ih u 
kontekstu praktičnih zadataka. Učenje o hidroizolaciji i termoakustičnoj izolaciji može se povezati sa svim 
stručno-teorijskim predmetima, čime se povećava relevantnost i primjenjivost stečenih vještina. 
Matematika u struci - mjerenja, proračuni i analize. Korelacija: učenici mogu koristiti matematiku za precizne 
izračune potrebnih količina materijala za hidroizolaciju i termozvučnu izolaciju, kao i za analizu učinkovitosti 
tih materijala. Smjernice: Izračunavanje potrebnih količina materijala za izvođenje hidroizolacije i 
termoakustične izolacije. Praktična nastava korelacija: veza između teorije i prakse ostvaruje se kroz 
praktičnu nastavu i obuku na gradilištu, gdje učenici mogu direktno primijeniti svoje znanje o hidroizolaciji i 
termoakustičnoj izolaciji u stvarnim uslovima gradilišta. Kroz rad u stvarnom okruženju, učenici mogu bolje 
razumjeti izazove koji se javljaju tokom izvođenja tih radova. Smjernice: Praktične vježbe na gradilištima ili 
simulacijama gradilišta, gdje učenici koriste stvarne materijale i alate za postavljanje hidroizolacije i 
termozvučne izolacije. Saradnja sa stručnjacima iz građevinske industrije za vođenje praktičnih sesija na 
terenu. 

Mogućnosti odgojnog djelovanja i razvoja ključnih kompetencija – kompetencijski pristup 
Kompetencijski pristup u obrazovanju osigurava da učenici ne samo da usvoje teorijska znanja, već i razvijaju 
praktične vještine koje će im biti korisne u stvarnom životu i na tržištu rada. Kroz temu hidroizolacije i 
termoakustične izolacije, učenici mogu razvijati ključne kompetencije koje uključuju tehničke vještine, 
kritičko razmišljanje, kreativnost, komunikaciju, saradnju, kao i svijest o ekološkim i održivim praksama.  
Kompetencija u tehnologiji - učenje o hidroizolaciji i termoakustičnoj izolaciji omogućava učenicima da 
razvijaju tehničke vještine potrebne za rad s građevinskim materijalima i alatima. Razvijanje ovih 
kompetencija bitno je za njihovu pripravnost za tržište rada. Mogućnosti odgojnog djelovanja: Praktične 
vježbe omogućuju učenicima da nauče kako pravilno primijeniti hidroizolacijske materijale i tehnike na 
različite tipove objekata (temelji, krovišta, zidovi). Simulacija radnih uslova pomaže učenicima da usmjere 
svoju pažnju na preciznost, kvalitetu i učinkovitost u obavljanju zadataka. Učenici razvijaju operativne 
vještine kroz upotrebu specijaliziranih alata i materijala (alati za primjenu maltera, membrane, izolacijski 
materijali). Mogućnosti odgojnog djelovanja: timski projekti i radionice omogućuju učenicima da zajednički 
planiraju i izvode zadatke poput postavljanja hidroizolacije ili primjene termoizolacije. Učenici uče kako 
podijeliti zadatke, komunicirati jasno u timskom okruženju i kako međusobno koordinirati rad s ciljem 
postizanja zajedničkog rezultata. Aktivnosti poput grupnih diskusija o izazovima u primjeni izolacijskih 
tehnika potiču učenike da razvijaju socijalne vještine i sposobnost rješavanja konflikata unutar tima. 
Kompetencijski pristup u učenju o hidroizolaciji i termozvučnoj izolaciji omogućava učenicima razvoj ključnih 
kompetencija koje nisu samo tehničke prirode, već obuhvataju i socijalne, ekološke i menadžerske vještine. 
Time se učenici pripremaju za stvarne izazove na tržištu rada, a istovremeno postaju odgovorni i inovativni 
građani koji razumiju važnost održivih praksi u građevinskoj industriji. 

 

 

 

 

 

 

 

 

 

 

 

 

 

 

 

 

 

Za ostvarenje ishoda i indikatora u predmetnom kurikulumu za Tehnologiju zanimanja za zidara, fasadera i 

izolatera, preporučuje se primjena sveobuhvatnog pristupa koji integrira teorijska znanja sa praktičnim 

iskustvom, čime učenici mogu bolje razumjeti i primijeniti stečene vještine u stvarnim uvjetima. Kroz nastavu, 

PK5 -  Učenje i podučavanje 

učenici će se upoznati s osnovnim pojmovima vezanim za hidroizolaciju i termoakustičnu izolaciju, uključujući 

njihove funkcije, materijale i tehnike primjene. Nastavnici trebaju koristiti raznovrsne didaktičke materijale, 

kao što su vizuelni prikazi, dijagrami, multimedijalni sadržaji (video snimci, animacije), koji omogućavaju jasnije 

razumijevanje složenih tehnika i materijala. Ovi materijali trebaju prikazivati konkretne primjere primjene 

hidroizolacije i akustičnih materijala na stvarnim građevinskim projektima, što omogućava učenicima da 

shvate kako ove tehnologije funkcionišu u praksi. 

Korištenje simulacija radnih uvjeta ili čak stvarnih gradilišta pomaže učenicima da savladaju tehniku izvođenja 

radova, kao i da prepoznaju moguće greške i nepravilnosti u primjeni. Učenici također trebaju naučiti o kontroli 

kvalitete izolacionih sistema, kako bi razumjeli važnost pravilne primjene materijala, provjere njihovih 

svojstava i dugoročne održivosti. Nastavnici mogu organizirati zadatke koji uključuju inspekciju izvedenih 

radova, analiziranje mogućih problema, kao i razmatranje tehnika za njihovo ispravljanje. 

Pored tehničkih vještina, važno je uključiti i teorijske aspekte koji se odnose na energetske i ekološke faktore. 

Učenici trebaju razumjeti kako pravilna primjena izolacija utječe na smanjenje energetske potrošnje i emisiju 

ugljen-dioksida, kao i na očuvanje okoliša. Također, treba im biti jasno što znači toplotna provodljivost, kako 

se razlikuju vrste buke i na koji način se mogu spriječiti problemi poput udarne ili prostorne buke pomoću 

adekvatnih materijala. Nastavnici mogu koristiti case study analize i konkretne primjere kako bi učenici shvatili 

ekološki i energetski značaj pravilne primjene materijala u građevinskoj industriji. 

Učenici će takođe biti uključeni u projekte koji ih izazivaju da primijene naučeno u planiranju konkretnih 

rješenja za izolaciju na objektima. Kroz zadatke kao što je dizajn hidroizolacije za temelje ili projektiranje 

akustičnih izolacija za stambeni prostor, učenici razvijaju svoje kritičko mišljenje i vještine donošenja 

informiranih odluka. Kontinuirano ocjenjivanje kroz praktične zadatke, izradom projektnih zadataka i 

teorijskim ispitima omogućuje nastavnicima da prate napredak učenika i prilagode nastavu prema potrebama. 

Ovaj pristup osigurava da učenici ne samo da savladaju osnovne tehnike i materijale, već i da razvijaju 

sposobnost samostalnog rješavanja problema u stvarnim uvjetima gradilišta. 

U nastavnom predmetu Tehnologija zanimanja vrednovanje učenika igra ključnu ulogu u praćenju njihovog 

napretka i osiguravanju sticanja potrebnih teorijskih znanja i vještina. Budući da učenici neće izvoditi praktične 

vježbe na času, vrednovanje će se usmjeriti na ocjenjivanje njihovih teorijskih sposobnosti, sposobnosti analize 

i primjene naučenih koncepata na stvarne situacije u građevinskoj industriji. 

Formativno vrednovanje u ovom kontekstu obuhvata kontinuirano praćenje napretka učenika kroz različite 

aktivnosti koje omogućavaju učeniku da pokaže razumijevanje teorije. To može uključivati pismene zadatke, 

usmene odgovore, diskusije u razredu i analize slučajeva, izrade modela, maketa. Na primjer, učenici mogu 

biti ocjenjivani na temelju njihove sposobnosti da analiziraju specifične građevinske situacije u kojima se 

primjenjuju tehnike hidroizolacije, termoakustične izolacije i odabir odgovarajućih materijala, sklapanja 

određenih vezova. Nastavnik može provoditi redovne provjere razumijevanja kroz kratke pismene ispite, 

kvizove ili diskusije, pri čemu se procjenjuje sposobnost učenika da prepozna izazove i rješenja vezana za 

primjenu teorijskih znanja u kontekstu građevinskih radova. 

Pored toga, učenici mogu biti evaluirani kroz projektne zadatke u kojima razvijaju teoretske planove za 

implementaciju izolacijskih rješenja u konkretnim građevinskim projektima. Ovi zadaci mogu uključivati analizu 

materijala, izbor prikladnih tehnika za specifične objekte i objašnjenje ekoloških i energetskih aspekata 

izolacije. Takvi zadaci omogućavaju učenicima da demonstriraju svoje sposobnosti u kritičkom razmišljanju, 

donošenju odluka i primjeni teorije u praksi. 

Sumativno vrednovanje će se koristiti za ocjenjivanje ukupnog učenikovog napretka na kraju tematske 

jedinice ili nastavnog ciklusa. Sumativno vrednovanje može uključivati pisane ispite, završne projekte koji se 

temelje na teorijskim zadacima. Učenici mogu biti ocjenjivani na temelju svojih sposobnosti da detaljno 

obrazlože odabir materijala i tehnika za specifične građevinske izazove, uzimajući u obzir ekološke, energetske 

i ekonomske aspekte. Također, mogu biti ocjenjivani na temelju svoje sposobnosti da analiziraju različite 

građevinske materijale u kontekstu njihovih svojstava, prednosti i načina primjene. 

Za oba oblika vrednovanja, učenici će dobiti redovnu povratnu informaciju o svom napretku. U formativnom 

vrednovanju, povratne informacije pomažu učenicima da prepoznaju područja u kojima trebaju poboljšanje, 

dok u sumativnom vrednovanju ocjene daju ukupnu sliku o učenikovoj sposobnosti primjene stečenih znanja 

i vještina. 

Vrednovanje bez praktičnih vježbi omogućava učenicima da se usmjere na temeljito razumijevanje teorijskih 

aspekata tehnologije zidanja, fasadiranja i izolacije.  

 


